
МУҲАММАД ҲАКИМ ТЕРМИЗИЙНИНГ ЭТНОЛОГИК ВА ЭТНОГРАФИК 

ТАДҚИҚОТЛАРИ 
 

Аннотация. Ушбу мақолада Муҳаммад Хаким Термизийнинг “Нарўзнома” ва “Солнома” асарлари 
этнологик ва этнографик таҳлил қилинган. Ҳаракати афлок (осмон) ва кавокиб (юлдузлар), сайёра ва нужум 
(ёритгич)ларни тулуъ (чиқиш) ва ғуруб (ботиш) вақтининг қайси фалакда, қайси буржда ва қайси вақтда чиқиб ва 
қайси вақтда ботиши, қайси нарсага далолат қилиши, нимани тарбият қилиши ва қайси нарсага саъд (яхши) ва қайси 
нарсага наҳс (ёмон) бўлиши илмий таҳлил қилинган. 

Калит сўзлар: Ҳаким Термизий, Наврўзнома, Солнома, буржлар, тақвим, юлдузлар, қуёш, ой, ҳафта 
кунлари, этнология, этнография, ажам, араб, ёмғир, ҳайвонлар, осмон, тупроқ.  

ETHNOLOGICAL AND ETHNOGRAPHIC STUDIES OF MOHAMMAD HAKIM TIRMIZI 
 

Abstract. This article makes an ethnological and ethnographic analysis of the works of Muhammad Hakim 
Termizi “Naroznama” and “Solnoma”.The movement of the afloc (sky) and kawokib (stars), planets and stars 
(illuminators) is based on the time of sunrise and sunset, in which constellation and in which constellation and at 
what time it rises and at what time it sets.(Good) experiences have been scientifically analyzed to determine which 
things indicate, which educate, which things are sad (good), and which things are nahs (bad). 

Keywords: Hakim Termizi, Navruznoma, Solnoma, horoscopes, calendar, stars, sun, moon, days of the 
week, ethnology, ethnography, ajam, arab, rain, animals, sky, soil. 

ЭТНОЛОГИЧЕСКИЕ И ЭТНОГРАФИЧЕСКИЕ ИССЛЕДОВАНИЯ МОХАММАДА ХАКИМА 
ТИРМИЗИ 

 
Аннотация. В данной статье сделан этнологический и этнографический анализ произведений 

Мухаммада Хакима Термизи «Нарознама» и «Солнома». Движение афлока (неба) и кавокиба (звезд), 
планет и звезд (осветителей) основано на времени восхода и захода Солнца, в каком созвездии и в каком 
созвездии и в какое время он восходит и в какое время заходит. (Хороший) опыт был подвергнут научному 
анализу, чтобы определить, какие вещи указывают, какие воспитывают, какие вещи печальны (хорошие), 
а какие - нахс (плохие). 

Кириш. Тадқиқот жараёнида олиб борилган этнографик  илмий ва дала тадқиқотлари 

жараёнида Ҳаким ат-Термизийни табиат билан боғлиқ кузатувларни қўйидаги манбалар 

асосида таҳлил қилинди. Жумладан, Ҳаким ат-Термизий дала кузатувлари даврида табиатдаги 

ўзгаришларни ўрганиш вақтида йиллар давомидаги тажрибаларига таяниб қўйидаги 

этнографик натижаларни баён қилади. Этнографик кузатувлар асосида ихтилофи замон (замон 

ўзгариши) ва мурури айёмдин (кунларнинг ўтишидан) кўп тажрибалар ҳосил қилдим. [1]. 

Ҳаракати афлок (осмон) ва кавокиб (юлдузлар), сайёра ва нужум (ёритгич)ларнинг 

тулуъ (чиқиш) ва ғуруб (ботиш) вақтининг қайси фалакда турар ва қайси буржда ва қайси 

вақтда чиқиб ва қайси вақтда ғуруб қилиб (ботиб) ва қайси нарсага далолат қилур, қайси 

нарсани тарбият қилур ва қайси нарсага саъд (яхши) ва қайси нарсага наҳс (ёмон) бўлурини хўб 

(яхши) тажриба қилдим. [2]. Ва кўп машаққатлар тортиб Наврўзи Олам янги бўлиши бирлан 

шул йил ичинда бўладирган нарсаларнинг аломатларидин фаҳм қилиб, аҳволлардин хабар 

берур эрдим, то илми нужумни бир ҳафтага келтурдим ва ҳар рўз (кун) ни аҳволи нечук 

бўлурини топтим ва тажриба қилиб, ушбу нусха (китоб)ни ёздим. [3]. 

Токи мусулмонлар наф олсунлар, хусусан, деҳқонлар киштикор (экин) ларни шунга 

қараб эксалар, биладурларки, бу йил қайси экин яхши бўлур ва қайси экинлар қиммат ва қайси 

ғаллалари арзон бўлур, шунга қараб амал қиладур. 

Ва аҳволи кўҳ (тоғ) ва дашт ва аҳволи подшоҳ ва фуқаролар ва савдогар ва ҳаннот (дон 

олиб сотувчи савдогар) ва чорпо (ҳайвон) ларни аҳволи йилни аввалинда ва авсатинда 

(ўртасида) ва охиринда нечук бўлурни аз рўйи тажриба (юзасидан) ёздим, токи ҳар ким ўқиса 

тақвимга муҳтож бўлмас, на ҳарчанд (қанча ) замон ўтса ҳам бу нусха мансух (эски) бўлмас. 

Валлоҳу аълам биссавоб (Аллоҳ тўғриликни билувчидир). Олим ва аллома ал-Ҳаким ат-

Термизий этнографик тадқиқотларга асосланиб табиатда юз бераётган ҳар бир сониядаги 

ўзгаришларни диққат билан кузатиб ҳафталардаги бир–бирдан фарқ қилувчи фарқлар, янги 

йилни ҳафтани қайси кунига келишига оид кузатувларни ўз хулосасига таҳдим этган. Унинг 

дала тадқиқотлари узоқ кузатувлар давридаги жараёнларга эътибор берилган ҳолда қўйилган 

масалага ечим топишда табаитада юз берадиган воқеа–ҳодисларга ва уларни ғар йилга оид 

такрорланиш ҳолатларига алоҳида кузатувларни олиб борган. [4]. 

Жумладан, Агар Наврўзи олам якшанба куни дохил бўлса (кирса), Шамс (Қуёш)га 

тааллуқли бўлур. Ул сол (йил) неъматлар кўп бўлиб, тўқлик бўлғай, фитна ва ёмонлиқ оз бўлғай, 

ғўзаларга яхши бўлғай, тоғлардаги полизлар ва экинлар яхши бўлғай ва деҳқонларнинг 

экинлари биткай. Йилнинг аввалинда арзони (арзончилик) бўлғай, охиринда андак қиммати 

(қимматчилик) бўлғай, аммо тез ўтгай. Халқ орасида мухолифатчилик (қарама–қаршилик) 

бисёр бўлғай. Халойиқ орасида вабо бўлғай. Ва машриқ тарафидин андак фитна ва хавфи 

хунрези (қон тўкиш)  бўлгай ва оғирлик охири бахайр бўлғай. Экинларни эртароқ экмоқ керак. 

Валлоҳу аълам биссавоб. АЛ Ҳаким ат–Термизийни бу этнографик дала кузатувлари асосида 

тақдим этган  фикрлари асрлароша ўз  аҳамиятини йўқотмасдан келиб, бу тадқиқо 

натижаларни  биз ҳозирги даврдаги ҳолатини дала тадқиқотлари жараёнида таққослаб, қиёсий 

тағлил этиб,қўйидаги маълумотлар асосида тўғри келишини исботладик. 

https://doi.org/10.47390/SP1342V3I6/SY2023N04

Ал-Ҳаким ат-Термизийнинг олиб борган тадқиқотлари орадан қанча вақт ўтишига 

қарамасдан, ўз аҳамиятини йўқотмаганлигининг асосий сабаби ҳар бир ҳафтадаги янги 

йилнинг киришини ўн ёки 30 йиллар давомида кузатиб ягона бир фикрга келганлигини қайд 

этиб ўтиш зарур. Бу масалада ал-Ҳаким ат-Термизийни қўйидаги дала кузатувларига 

эътиборни қаратамиз.  

Яъни, агар Наврўзи Олам душанба куни дохил бўлса, Қамар (ой) га тааллуқли бўлғай. Ул 

йил тўқлиқ бўлгай, неъматлар кўп бўлғай, ёмғир кўп ёқғай.Подшоҳларга андак хавфлик бўлгай 

ва баъзи савдогарлар ҳоли заиф бўлғай. Ғўза экин яхши бўлгай. Кунжут, тариқ қўноқ миёна 

(ўртача) бўлғай, қор–ёмғир йилнинг аввалинда бўлгай. Тоғларда ва Ироқда зилзила бўлғай. Ва 

баъзи полизларга офат етгай ва баъзига давлат бўлур. Аммо буғдой ширин бўлур, тез ўтгай, 

савдогарлик баста (ёмон) бўлгай. Бу йил заифларнинг аҳволи хўб бўлғай. Аммо катталарга 

бисёр мансабдорлик бўлгайлар. Валлоҳу аълам биссавоб. [6]. 

Адабиётлар таҳлили ва методология. Ҳаким Термизийнинг ҳаёти ва илмий 

фаолияти тўғрисида бугунга қадар кўп сонли тадқиқотлар амалга оширилган. Жумладан, тарих 

фанлари доктори, профессор Сайфулла Турсунов ўзининг “Термизийларнинг илмий 

тафаккури” номли китобида аллома тўғрисида бир қатор маълумотларни келтириб 

ўтади. Шунингдек, Мирзо Кенжабек томонидан ёзилган “Буюк Термизийлар” номли 

китобда ҳам Ҳаким Термизийнинг ҳаёти, илмий фаолияти, асарлари борасида кўплаб 

маълумотларни олиш мумкин. Бундан ташқари, мамлакатимизда И.Усмонов, 

Ж.Мирзаев, Ж.Чўтматов каби тадқиқотчилар олимнинг меросини ўрганиш, уларни 

таржима ва таҳқиқ қилиш борасида самарали ишларни амалга оширганлар.  

Ушбу мақолани тайёрлашда таққослаш ва таҳлил қилиш, мантиқий фикрлаш, 

илмий абстракциялаш, маълумотни гурухлаш, анализ ва синтез, индукция ва дедукция 

усулларидан кенг фойдаланилган. 

Муҳокама. Ҳаким ат-Термизий табиатни  этнографик ўрганиш жараёнида анъанавий 

хўжалик тизимига алоҳида эътибор бериб, ҳар бир фаслдаги об–ҳавонинг ўзгаришлари, унинг 

инсон турмуш тарзига ижобий ва салбий таъсирини, деҳқончилик, чорвачилик соҳасини 

юритишдаги юз бериши мумкин бўлган муаммолар, қийинчиликлар, офатлар ва уларнинг 

оқибатларини тўлиқ аниқлашга ҳаракат қилган. Унинг фикрига кўра, агар Наврўзи Олам 

сешанба куни дохил бўлса, Миррихга (Марсга) тааллуқли бўлур. Ул йил фараҳ (шодлик) лик 

бўлгай ва кундан–кун таомлар кўп бўлгай, чаҳорполар (ҳайвонлар)га маъмурчилик бўлгай. 

Аммо одамлар орасида жанжал кўп бўлгай. Машриқ тарафнинг подшоҳига ташвиш кўп еткай. 

Ул йил экинларни эрта экса, яхши бўлгай, кечига офат теккай ва мевалар оз бўлгай. Йил охирида 

сел кўп бўлгай, ул йил ёмғир кам бўлгай. Бу йилда ҳам неъмат кўп бўлгай ва нархлар арзон 

бўлган ва гиёҳлар бисёр бўлгай. Аммо бу йилда узум кўп бўлгай ва заифларнинг аҳволи танг 

бўлгай. Валлоҳу аълам биссавоб деган аниқ хулосани берган. Бу алломани фикрининг 

тасдиғини Имом Термизий халқаро илмий–тадқиқот марказида туркиялик машҳур 

фотограф Орҳан Дургутдан ёзиб олинган дала ёзувлари тасдиқлайди. “Дунё ислом 

шаҳарлари” халқаро фото кўргазмасида  Термиз, Хива, Самарқанд, Нажаф, Деҳли, 

Мадина, Макка, Қуддус, Истанбул каби ислом оламининг машхур 30 га яқин 

шаҳарларидаги зиёратгоҳларнинг фото суратлари намойиш этилди, тадбир давомида 

фотографдан бир қанча маълумотлар олинди. [7]. 

Алломанинг  табиатнинг уйғониши, унга коинотдаги ўзгаришларнинг таъсири, осмон 

жисмларидаги ҳаракатлар тўғрисидаги этнографик тадқиқотлари этнология фанининг қиёсий 

таҳлилига катта  маълумотларни тақдим этган. Унинг тадқиқотлардаги натижаларга 

асосланган  амалиёт хулосаларига кўра агар Наврўзи Олам чаҳоршанба (чоршанба) куни дохил 

бўлса, Аторуд (Меркурий) га тааллуқли бўлгай. Ул йил қаҳатчилик бўлгай, қон тўкмоқ ва 

фитна–фасод кўп бўлгай. Аммо тезлик бирлан бартараф бўлгай. Ул йил полизлар кўп яхши 

бўлгай, аммо Хуросон тарафида арпа, буғдой қиммат бўлгай, мош, ловия, тариқ, қуноқлар кўп 

бўлгай. Ул йил йилон, чиён, қуртлар кўп бўлгай. Ўлим заифларга ва ёш болаларга кўп бўлгай, 

аммо савдогарчилик кўп яхши бўлгай. Аммо халойиқлар  орасида кўз оғриги кўп бўлгай. 

Валлоҳу аълам биссавоб. Энг муҳими алломани юқорида асослаб берган амалиёт натижалари 

асрлар ўтишига қарамасдан ўзгармай, ўз  тасдиғини топиб келмоқда. [8]. 

Алломани ушбу илмий этнографик тадқиқотларни ҳозирги давр нуқтайи назаридан 

таҳлил қилинганда, Туркиянинг Ислом тарихи ва маданияти маркази директори Эрол 

Қилич ва Фотих Султон Меҳмед университети докторанти ва илмий тадқиқотчиси 

Муҳаммад Одил Ҳамиддан олинган маълумотлар асос бўлиб хизмат қилди.  

Натижа. Этнографик дала тадқиқотларга асосланган аллома табиат фаслларидаги 

ўзгаришларга диққат билан  эътибор бериб, фаслларга хос бўлмаган об–ҳаводаги ўзгаришлар, 

қиш ёки баҳор фаслларида қўрғоқчилик келиши ёки айнан баҳорги экинларни экиш даврдаги 

серёғингарчилик, куз ойиларда қурғоқчилик  ҳолатларининг юз берганлигини йиллар 

тизимида таққослаб, ўзининг этнологик таҳлилларини тақдим этган. Ўз навбатида алломанинг 

фикрича, агар Наврўзи олам жума куни дохил бўлса, Зуҳра (Венера)га тааллуқли бўлғай. Ул йил 

фараҳ (шод)лик ва фаровонлик бўлгай. Ёмғир кўп ёғгай, совуқ қаттиқ, қиш узун, йил охирида 

андак қиммат(чилик) бўлгай. Ғалла сақламоқ керак, савдогарчилик кўп яхши бўлгай ва кечки 

(зироат)га офат етгай. Ул йилда нархлар арзон бўлгай неъмат, фарох (кўп) бўлгай, зироатлар 

хўб бўлгай. Кунжут миёна (ўртача) бўлгай. Сипоҳ (лашкар) ларнинг ҳоли забун (оғир) бўлгай. 

Валлоҳу аълам биссавоб. Бу хулосалар исбот талаб қилмайдиган амалиёт натижаларни аниқ 

ўлчовга олинганлигидан далолат беради. [10]. 

Ҳаким ат-Термизийнинг этнографик кузатувлари ва этнологик илмий қарашлари аниқ 

воқеъликка асосланганлиги билан ажаралиб туради. Алломанинг машҳур “Наврўзнома” асари 

ўзининг ноёблиги, аниқ воқеъликка асосланганлиги, узоқ кузатувлар натижасидаги тадқиқот 

эканлиги билан олимларнинг диққатини ўзига тортиб келмоқда. Алломанинг кузатувларига 

асосланган фикрига кўра, агар Наврўзи олам шанба куни дохил бўлса, Зуҳал (Сатурн)га 

тааллуқлидур. У йил баъзи шаҳарларда қаҳатчилик бўлгай, ёмғир кўп ёқгай, хунрезлик (қон 

тўкишлик) ҳам кўп бўлгай. Жануб соридин (томондин) лашкар пайдо бўлур, уруш ва суқуш,  

ўғри ва қароқчи кўп бўлгай, фитна ва ёлғон фош бўлгай. Кузги экинлар яхши бўлгай ва мевалар 

камроқ бўлгай,  йил охирида совуқ қаттиқ бўлгай, қиши узоқ бўлгай. Валлоҳу аълам биссавоб. 

Бу асар ҳар инсонга, касб эгасига ва илм-фанга жуда муҳим қўлланма сифатида хизмат қилиб 

келаётганлигини ҳаёт исботлаб келмоқда. Аллома томонидан яратилган вақт ўлчов 

бирликларининг ниҳоятда тўғри эканлигини ўтказилган дала  кузатувлари тасдиқлади. [11]. 

Ҳаким ат-Термизийнинг этнографик кузатувлари ва этнологик илмий  таҳлилар 

натижасига асосланиб таъкидлаш керакки, этнографик кузатувлар асосида яратилган 

“Наврўзнома”нинг форс тилидаги Туркия, Сулаймония шаҳри, Асир афанди кутубхонаси, 1430 

рақамли нусхаси билан ўзбек тилидаги нашр нусхасини ўзаро солиштирганимизда, матнда 

фарқлар борлиги кузатилди.  Этнологик илмий хулосаларга  таянган ҳолда таъкидлаш керакки, 

асарнинг Сулаймония нусхаси қуйидагича бошланади: Рисолаи фи баёни аҳкоми наврўз. Чунин 

гўяд Хо Абулқосим Муҳаммад бин Али Ҳаким Тармадий қаддасаллоҳу руҳаҳу ки Худой азза–жалла 

маро саду бисту панж сол умр дод... Оғози китоб, чун наврўз якшанба бошад он рўз Офтобро бувад, 

он сол фарохи бошад ва дар миёни мардумон фитна камтар бувад. Панбазорҳо беҳтар бувад ва 

полизҳои куҳиро равож бувад ва киштҳо чунон ки намоя наёяд ва ба охири сол танги бувад ва зуд 

бигузарад ва марг андак бувад. [12]. 

Хожа Абулқосим Муҳаммад бин Али Ҳаким Тармадий Аллоҳ таоло унинг руҳини 

муқаддас қилсин шундай дейди: менга қудратли ва улуғ Аллоҳ бир юз йигирма беш йил умр 

берди... Китобнинг бошланиши, агар наврўз якшанба куни кирса, у Офтоб (Қуёш) га тааллуқли 

бўлади, йил фаровон келади ва одамлар ўртасида фитна кам бўлади. Пахта ҳосили яхши бўлади, 

тоғ этакларидаги полизлар ривож топади, экинзорлар бошқа йилларга нисбатан зўр бўлади ва 

йил охирида озгина танглик бўлади, лекин тез ўтиб кетади, ўлим кам бўлади. (Матндаги 

якшанба кун билан ушбу матн солиштирилса, катта фарқ борлиги сезилади, демак келажакда 

“Наврўзнома”нинг форсий ва туркий матнларини ўзаро қиёсий текшириш талаб этилади. [13]. 

Энг муҳим, энг қадимги манбалардан ҳисобланган ушбу асар изоҳига этнологик нуқтаи 

назардан эътибор берилса, Қадим Шарқда ҳафта шанбадан бошланган ва шанба ҳафтанинг 

биринчи куни ҳисобланган, пайшанба ҳафтанинг охири ва жума дам олиш куни бўлган. 

”Наврўзнома”даги шарҳлар якшанба, яъни ҳафтанинг иккинчи (ҳозирда дам олиш) кунидан 

бошланади ва шу кун Шамс (Қуёш) га тааллуқли дейилади, ўтмишда кунлар маълум сайёра 

номи билан аталади. Уларнинг, яъни ҳар бир сайёра (планета) нинг ўз ранги бўлган, чунончи 

қора – Зуҳал (Сатурн) – шанба, сариқ – Қуёш –якшанба, яшил – Ой – душанба, қизил – Миррих 

(Марс) – сешанба, кўк – Аторуд (Меркурий) – чоршанба,  жигарранг – Муштарий (Юпитер) – 

пайшанба, ниҳоят оқ – Зуҳра (Венера)  – жума. Алкимё назарияси сайёраларни қуйидагича 

талқин этади: Зуҳал (Сатурн) – қўрғошин, Қуёш – олтин, Ой – кумуш, Миррих (Марс) – темир, 

Аторуд (Меркурий) – симоб, Муштарий (Юпитер) – қалай, Зуҳра (Венера) – мис.  Шунингдек, 

Зуҳал – бахт–толе белгиси, Қуёш – олов ва адолат рамзи, Ой – сокинлик ва маърифат ифодаси, 

Миррих – жанг ва момақалдироқ тангриси, Аторуд – адиблар ҳомийси, Муштарий – фалак 

қозиси, Зуҳра – само созандаси. 

Йилнинг ўн икки ойлари ҳам маълум ақидалар асосида етти сайёра туркумларига 

алоқадор фараз қилинади: Зуҳалга – жадди (эчки) ва далв (қавға), Қуёшга – асад (шер), Ойга – 

саратон (қисқичбақа), Миррихга – ҳамал (барра) ва ақраб (чаён), Аторудга – жавзо (эгизак) ва 

сунбула (бошоқ), Муштарийга – қавс (ёй) ва ҳут (балиқ), Зуҳрага – савр (ҳўкиз) ва мезон (тарози) 

тобин экан. 

Хулоса.Ҳаким ат-Термизийнинг этнографик кузатувлари ва этнологик илмий  

хулосалари қўйидаги манбаларни тақдим этади: Бу хил етти сайёра, етти кун (ҳафта), умуман, 

етти рақами боғлиқ ҳодисалар араб алифбосидаги етти хил хаттотлик санъати, наврўзда 

тайёрланувчи етти хил таомлар, Шарқ ақидасича, қуруқликни етти денгиз ўраб туради, етти 

иқлим, жаҳондаги етти мўъжиза, мусиқада етти мақом ва етти парда, инсон танасидаги етти 

муҳим аъзолар, жоҳилиятдан кейинги замонларда араблар ҳафта кунларини абжад номлари 

билан юритган деган ривоят ҳам бор.[14]. 

Юқоридагилардан етти иқлим, етти мақом ва етти парда, инсон танаси аъзолари 

сайёралар  билан ҳамда етти кун абжад билан ҳамоҳанглик касб этади. Масалан етти иқлим: 

Ҳиндистон – Зуҳал, Хуросон – Қуёш, Бақтр (Балх) – Ой, Туркистон – Миррих, Рум (Румо) – Аторуд, 

Чин – Муштарий, Мовароуннаҳр – Зуҳра;  етти мусиқа пардалари ва етти мақом: До – Зирафканд 

– Юпитер, Ре – Раҳовий – Сатурн, Ми – Наво – Ой, Фа – Бусалиқ – Меркурий, Соль – Рост – Венера,  

Ля – Ироқ – Қуёш, Си – Ушшоқ – Марс; инсон аъзолари: орқа мия – Зуҳал, қалб (қон айланиш 



SCIENCEPROBLEMS.UZ-Ижтимоий-гуманитар фанларнинг долзарб муаммолари № 12/1 (3)-2023 

 

35 

тизими) – Қуёш, ошқозон – Ой, бош мия – Миррих, ўпка (нафас йўллари) – Аторуд, жигар – 

Муштарий, буйрак – Зуҳра; ҳафта кун номлари ва абжад: шанба – абжад, якшанба – ҳавваз, 

душанба – ҳутти, сешанба – каламан, чоршанба – сауфас, пайшанба – қарашат, жума – саххаз ёки 

арубате, атиги заззағ соқит этилмоқда. 

Ўзининг олиб борган мунтазам илмий тадқиқотларига манба ҳисобланган табиат 

ўзгаришларидаги қурғоқчилик, қор ёмғирларнинг кам ёғиши ёки селларнинг келиши, агар об-

ҳаво яхши келса,  тўқчилик бўлиши, бўғдой арпаларни арзон бўлиши ёки уни тескариси 

бўлишини мунтазам кузатувлар асосида баён этган. Буни унинг қўйидаги этнографик 

кузатувларидан англаб етса бўлади. Тадқиқотчи алломани амалиёти асосида, унинг амалий 

кузатувлари  қўйидаги маълумотларни тақдим этган. Хулосаларга кура агар Наврўзи Олам 

панжшанба (пайшанба) куни дохил бўлса, Муштарий (Юпитер) га тааллуқли бўлгай. Ул йил 

баъзи жойларда неъматлар кўп бўлуб ва баъзи жойларда оз бўлгай. Ёмғирлар ўз вақтида ёқғай, 

қор–ёмғир кўп бўлгай. Подшоҳлар ҳоллари яхши бўлгай ва ҳамма ҳунарпеша (ҳунарманд)лар 

касбларидин хурсанд бўлгайлар. Ва дарёлардаги киштилар (кемалар) га саломатлик бўлгай, 

лекин халойиқлар орасида ёлғон сўз кўп бўлгай, беморлик кўп бўлгай, савдогарлик яхши 

бўлгай. Ул йил сипоҳ (лашкар)ларнинг аҳволи хўб бўлгай. Валлоҳу аълам биссавоб. Алломани 

этнографик кузатувулари аниқ воқеа–ҳодисаларга ҳамда кузатув натижаларига мослашган 

ҳолда ўтказилганлиги бунинг исботи ҳисобланади. 

